
 U veoma kratkom roku, u parlamentarnoj procedu-
ri, po hitnom postupku, našla su se tri veoma važna zako-
na, i to: Zakon o izmjenama i dopunama Zakona o javnim 
preduzećima, Zakon o izmjenama i dopunama Zakona o 
privrednim društvima i Zakon o izmjenama i dopunama 
Zakona o privatizaciji preduzeća.
 Iako je javna rasprava o ovim veoma važnim zako-
nima trebala biti organizovana u ranijoj fazi izrade Zakona, 
a ne po prijedlogu i hitnom postupku, u veoma kratkom 
roku, Komora je organizirala raspravu o dva zakona. 
 Zatraženo je od nadležnih organa da Zakon o iz-
mjenama i dopunama Zakona o privrednim društvima 
bude povučen iz parlamentarne procedure, te da se u for-
mi nacrta uputi u javnu raspravu jer je Zakon o privrednim 
društvima općevažeći sistemski zakon, i, na određen način, 
predstavlja ustav privrednih subjekata.
 Opravdanost ovog zahtjeva zasnovan je i na činje-
nici da su u prijedlogu zakona izvršene materijalno-pravne 
izmjene sistemske prirode u značajnijem obimu, i one pod-
razumijevaju redovan postupak koji pruža dovoljno vreme-
na i mogućnosti za razmatranje, pravno-stručne i sistemske 
analize, procjene i argumentirane intervencije stručne i po-
slovne javnosti i parlamentarnih tijela.

 Po prijedlogu Zakona o javnim preduzećima u Fede-
raciji Bosne i Hercegovine, u raspravi, u kojoj je učestvovao 
veći broj kompanija: JP Elektroprivreda BiH, Elektroprenos 
Sarajevo, BH Telecom Sarajevo, KJKP Sarajevogas, KJKP 
«Vodovod i kanalizacija» Sarajevo, JKP Komunalac Hadžići, 
KJKP «Tržnice pijace» Sarajevo, GP Hidrogradnja, kao i 
Udruženje poslodavaca komunalne privrede FBiH, zaklju-
čeno je da je javna rasprava o važnim zakonima, kao što je 
Zakon o javnim preduzećima, trebala biti organizovana u 
ranijoj fazi izrade Zakona, a ne po prijedlogu i hitnom po-
stupku, jer bi to omogućilo davanje što kvalitetnijih rješenja 
u Zakonu.
 Veoma značajnim je ocijenjeno što je predlagač, 
kao temeljni kriterij za definisanje javnog preduzeća, od-
redio njegovu djelatnost, čime je zadovoljen interes većeg 
broja privrednih društava.
 Međutim, drugi prijedlozi i sugestije privrednih druš-
tava nisu uvaženi, iako bi se njima poboljšao tekst Zakona 
i otklonile mnoge nejasnoće i nedorečenosti ispoljene u 
primjeni ovog zakona.
 Posebno je naglašena potreba donošenja zakona o 
javnim dobrima, po djelatnostima, kako bi se poboljšao i 
ubrzao sistem upravljanja javnim dobrima i omogućio pro-
ces privatizacije javnih preduzeća.
 Predstavnici javnih komunalnih preduzeća smatraju 
da bi bilo dobro donijeti zakon koji se isključivo odnosi na 
javna komunalna preduzeća ili da se u okviru ovog zako-
na, zbog specifičnosti i značaja njihove javne funkcije, po-
sebnim odredbama reguliše način organizovanja i funkcije 
javnih komunalnih preduzeća.
 Pored navedenog, dati su konkretni prijedlozi za iz-
mjenu ovog zakona.
 Na Zakon o izmjenama i dopunama Zakona o pri-
vatizaciji preduzeća zbog kratkoće vremena nismo uspjeli 
ni reagirati, što ne znači da nećemo zatražiti izmjenu ovog 
zakona.

Mubera Kadrić

Prijedlozi državnim organima

Kako se donose sistemski zakoni?
Posljednji zakoni koji su dati u parlamentarnu proceduru svjedoče da odluke
koje donose nadležni državni organi blago rečeno začuđuju

 Na inicijativu Privredne komore 
Kantona Sarajevo i privrednika iz turis-
tičko – ugostiteljske djelatnosti, Minis-
tarstvo vanjske trgovine i ekonomskih 
odnosa, 20. marta 2008. godine orga-
nizovalo je sastanak, na kojem je raz-
matrana Odluka o izmjeni i dopuni tari-
fe administrativnih taksi, koju je donijelo 
Vijeće ministara Bosne i Hercegovine u 
decembru 2007. godine. Sastanku su 
prisustvovali predstavnici Ministarstva 
sigurnost BiH, komora u BiH, Turističkog 
udruženja u BiH i turističko – ugostitelj-
ske privrede. 
 Odlukom je utvrđeno da svaki 
hotelijer obavezno plaća administrativ-
nu taksu za prijavu boravka stranaca u 
iznosu od 5,00 KM po gostu. Donošenje 
Odluke izazvalo je veliko nezadovoljstvo 
ugostiteljsko – turističkih privrednika i 
predstavlja novo opterećenje za dalji 
rad i razvoj ove strateške privredne gra-
ne. Primjena odluke dodatno je umanjila 
konkurentsku sposobnost ugostiteljskih 
objekata u odnosu na susjede bližeg i 
daljeg okruženja. 
 Prema zvaničnim statističkim 

podacima za dvanaest mjeseci 2007. godi-
ne u Kantonu Sarajevo je ostvareno 331.772 
noćenja, od čega su stranci ostvarili 251.032 
noćenja, što predstavlja ukupno oko 18% 
iskorištenja smještajnih kapaciteta. Naglašeno 
je da bi ovaj podatak mogao biti još porazniji 
za turističko – ugostiteljsku privredu ukoliko 
bi se striktno primjenjivala odluka, jer je ova 
privredna oblast već značajno opterećenja iz-
dvajanjima po osnovu PDV – a i drugih izdva-
janja zbog kojih naši smještajni objekti postaju 
manje konkurentni na zahtjevnom turističkom 
tržištu.
 Uzimajući u obzir objektivne ekonomske 
teškoće hotelijera, administrativnu složenost 
prijavljivanja gostiju, pojavu da se isti gost 
mora evidentirati više puta ako mijenja mjesto 
boravka itd., predstavnici Ministarstva sigur-
nosti, kao predlagači odluke, podržali su ini-
cijativu turističko – ugostiteljske privrede i is-
takli su da će preduzeti neophodne aktivnosti 
u Vijeću ministara da se u odluci o izmjeni i 
dopuni tarife administrativnih taksi («Službeni 
glasnik BiH», broj 12/08), u članu 1. tačka g)  
briše.

Sulejman Selimović 

Saradnja privrednih komora Kantona Sarajevo i Slovenije

Mogućnost realizacija zajedničkih 
projekata

Inicijative urodile plodom

Podržan prijedlog Komore
Nakon oštrih zahtjeva Komore, predlagači odluke o izmjeni i dopuni tarife administrativnih taksi obećali ukidanje administra-
tivne takse za prijavu boravka stranaca u iznosu od 5,00 KM po gostu.

 Generalni direktor Gospodarske zbornice Slovenije 
Samo Hribar Milič i predstavnik ove komore u BiH Amir Hujić 
posjetili su 12. marta Privrednu komoru Kantona Sarajevo i sa 
predsjednikom Komore Kemalom Grebom i njegovim sarad-
nicima razgovarali su o budućoj saradnji.
 Tokom susreta razmijenjena su iskustva o promjena-
ma nastalim u komorskim sistemima Slovenije i Federacije BiH 

prelaskom na dobrovoljno članstvo. Ocijenjeno je da postoje 
zajednička polja interesovanja i potreba intenziviranja među-
sobne poslovne saradnje. Akcenat je stavljen na realizaciju 
zajedničkih projekata, a posebno onih projekata Evropske 
unije.

 U Privrednoj komori Kantona Sarajevo početkom 
marta održan je sastanak predstavnika Komore sa ministrom 
za prostorno uređenje i zaštitu okoliša Vlade KS Abidom Ju-
sićem i ministrom stambenih poslova Čedomirom Lukićem. U 
centru pažnje bila je tema buduće zajedničke aktivnosti na 
implementaciji Projekta Komore koji nosi naziv “Razvoj i una-
pređenje konkurentnosti malih i srednjih preduzeća na polju 
povećanja energetske efikasnosti”.
 Govoreći o značaju projekta, čija je realizacija u 
toku, predsjednik Komore Kemal Grebo predložio je da nad-
ležna ministarstva iznađu mogućnosti za podsticajna sredstva 
kojima će se stimulisati energetske uštede kroz građenje kako 
u slučajevima adaptacije tako i nove izgradnje. Predložio je i 
da se sve buduće adaptacije fasada, kao i fasade i otvori na 
novoizgrađenim zgradama, koje se grade uz pomoć sredstava 
Vlade Kantona Sarajevo, budu izgrađeni materijalima kojima 
će se obezbijediti racionalizacija potrošnje energije i povećan-
je energetske efikasnosti.
 Ministri Čedomir Lukić i Abid Jusić složili su se da 
je stvaranje povoljnijeg poslovnog ambijenta moguće postići 
isključivo zajedničkim naporima svih institucija koje posluju u 
Kantonu Sarajevo i pozdravili napore Komore da kroz ovaj 
projekat, između ostalog, educiraju domaće privrednike o 
značaju primjene novih tehnologije i materijala u gradnji s 
konačnim ciljem povećanja energetske efikasnosti.
 Pomenuti projekat se finansira iz fonda EURED - 
Podrška EU malim i srednjim preduzećima i regionalnom eko-
nomskom razvoju BiH. Partner Komore u realizaciji projekta, 

koja će trajati dvije godine, je REIC - (Regionalni centar za 
obrazovanje i informisanje iz održivog razvoja za jugoistoč-
nu Evropu). Korisnici projekta su projektantske i građevinske 
kompanije, proizvođači građevinskog materijala, kao i kom-
panije koje se bave ostalim aktivnostima vezanim sa građevin-
skom industrijom. On bi trebao pružiti podršku sektoru MSP-a, 
doprinijeti regionalom razvoju i razvoju politike okoliša i njene 
integracije u sektorsku politiku.

Zajedničke aktivnosti Komore i nadležnih ministarstava KS 

Povećanje energetske efikasnosti

 Trgovinski savjetnik austrijske ambasade u BiH Astrid 
Pummer i predstavnik Privredne komore Koruške Meinrad Höf-
ferer posjetili su krajem marta Privrednu komoru Kantona Sa-
rajevo gdje su sa predsjednikom Komore Kemalom Grebom 

i njegovim saradnicima razgovarali o budućoj privrednoj sa-
radnji ova dva regiona. U tom pravcu dogovoreno je da se 
u Sarajevu ove godine organiziraju bilateralni susreti određe-
nog broja poslovnih ljudi zainteresiranih za uspostavljanje 
kooperacije. 
 Gospodin Grebo je istakao da, s obzirom na prirod-
ne i kadrovske resurse kojima Sarajevo raspolaže i povlastice 
koje se nude stranim investitorima, postoje realne šanse za 
austrijske poduzetnike da započnu biznis u različitim grana-
ma industrije. Težište je stavio na mogućnosti povezivanja po-
slovnog sektora u industrijama drvoprerade i metaloprerade. 
Osvrnuo se i na mogućnosti razmjene iskustava i ulaganja u 
razvoj turističke djelatnosti.
 «Želio bih naglasiti da smo zainteresirani za jačanje 
regiona i uspostavljanje partnerskih odnosa sa privrednicima 

iz Sarajeva, naročito na polju metalo-prerađivačke industrije«, 
istakao je u razgovoru Höfferer.

Privredna saradnja sa Koruškom

Težište na sektorima 
metaloprerade, 
drvoprerade i turizma

 U Privrednoj komori Kantona Sarajevo, 20. marta 
2008. godine prezentirana je brošura ”Kako poslovati u Kan-
tonu Srajevo”. Cilj prezentacije je da se privrednici Kantona 
Sarajevo, budući biznismeni i predstavnici stranih ambasada 
upoznaju sa ciljem i sadržajem nove brošure.
 Česti upiti upućeni Komori, koji se odnose na zakon-
sku proceduru osnivanja privrednog društva i predstavništava 
stranih lica u BiH, potrebnu dokumentaciju kao i troškove pri 
njihovoj registraciji, ukazali su da postoji veoma izražen inte-
res za izradu jedne ovakve brošure.
 Na jednom mjestu date su ključne informacije sa ko-
jima će se susretati budući biznismeni prilikom osnivanja pri-
vrednog društva ili predstavništava stranih lica u BiH.
 Brošurom su definisani koraci osnivanja privrednog 
društva i osnivanja predstavništava stranih lica u BiH (she-
matski i opisno), potrebna dokumentacija kao i troškovi za 
osnivanje i registraciju (privrednog društva i predstavništava 
stranih lica u BiH ).
 Pored ovih u brošuri su date i druge važne informacije 
za otpočinjanje biznisa: informacije o propisima koji regulišu 
radne odnose, zaključivanje ugovora o radu između zaposle-
nika i poslodavca, izdavanje radne dozvole, porezni propisi, 
naknada za pogodnost i uređenje građevinskog zemljišta (po 
općinama KS), dodjeljivanje u zakup poslovnog prostora i ci-
jene zakupnine (po općinama KS), slobodne lokacije za razvoj 
industrijske proizvodnje, adrese značajnih institucija za regis-
traciju i poslovanje privrednih subjekata i adrese registriranih 
notara u KS, zakoni i drugi propisi za registraciju i poslovanje 
privrednih subjekata.
 Privredna komora Kantona Sarajevo se nada da će 
ova brošura biti od velike pomoći prije svega potencijalnim 
pokretačima biznisa, ali i svim privrednicima, zbog toga što 
na jedan način približava kompleksnu proceduru osnivanja 
privrednog društva i predstavništva stranih lica u BiH, koja je u 
praksi nerijetko bivala nedovoljno i pogrešno tumačena.
 Ovom prilikom zahvaljujemo onima koji su nam po-
mogli u izradi brošure:

Općini Centar i Općini Novi Grad Sarajevo, finansijsku 
podršku,
Svim općinama Kantona Sarajevo, za davanje potrebnih 
informacija,

•

•

Kantonalnom sudu u Sarajevu,
Ministarstvu vanjske trgovine i ekonomskih odnosa BiH,
Firmi ASA PSS Sarajevo, na reklamiranju,
Upravi za indirektno oporezivanje (Sektor za porez-grupa 
za pružanje usluga privrednim subjektima), za davanje 
potrebnih informacija.

Aiša Hajdar

•
•
•
•

Prezentacija brošure

Kako poslovati u Kantonu Sarajevo

 Načelnik Općine Centar Dževad Bećirević i predsjednik Privredne 
komore Kantona Sarajevo Kemal Grebo potpisali su 4. marta 2008. go-
dine Protokol o realizaciji granta od 20.000 KM koji je planiran u budžetu 
Općine za ovu godinu. Iznos će biti utrošen za izradu analize poslovanja 
privrednih subjekata općine Centar, posebnim osvrtom na mala i srednja 
preduzeća i realizaciju projekta „Formiranje obiteljskih farmi“.
 Najavljena je i daljnja saradnja Općine i Komore na realizaciji 
drugih projekata od značaja za privredni razvoj Općine Centar. 

Općina Centar i Komora

Nastavak uspješne saradnje na 
realizaciji projekata

Centar za edukaciju kadrova Privredne komore Kantona Sara-
jevo uspješno je u martu realizovao osam seminara na kojima 
su prisutna bila 164 polaznika.

ISO 14001 - sistemi okolinskog upravljanja
Partner: International Finance Corporation - IFC (World bank 
Group)
 
Vođenje sastanaka
Partner: TCC - TRAINING, CONSULTING, COACHING
Predavač: Aida Dolić, psiholog i Nerka Jugo-Ahmić, dipl. 
ecc. 

Informacione tehnologije za biznis
Partner: UG  «Infohouse», Sarajevo, BiH
Predavači: Dženana Alađuz & Ševko Bajić

Marketing & međunarodni menadžment
Partner:  «L&L English Learning Center» (Mostar, BiH)
Predavač: Lejla Borić, M.B.A.

Upravljanje ciljevima i vremenom
Partner: «Ciceron», Zagreb, Hrvatska
Predavač: Ranko Končalović, dipl. ing. (Zagreb, Hrvatska)

Stres & prevencija stresa 
Partner: “Slapovi znanja”, Lukavac
Predavač: Šemsudin Zaimović, trener NLP

Pregovaranjem do obostrane pobjede & prednost 
slušanja
Partner: «AT Com» Banja Luka

Rad s ključnim kupcima
Partner: Micro-edukacija (Sarajevo)
Predavač: Mario Oršulić, Microgrupa (Split)

ECDL -ŠKOLA RAČUNARA 
(European Computer Driving Licence)

Privredna komora Kantona Sarajevo u saradnji sa Institutom za edukaciju Vanjskotrgovinske komore BiH
organizira međunarodno priznatu školu računara ECDL – Europski certifikat o poznavanju rada na računaru.

Ova škola se sastoji od sljedećih modula:

Modul 1. Osnovi informacionih tehnologija (IT)
Modul 2. Microsoft Office Windows XP (operativni sistem i upravljanje datotekama)
Modul 3. Microsoft Office Word 2003 (obrada teksta)
Modul 4. Microsoft Office Excel 2003 (rad sa tabelama)
Modul 5. Microsoft Office Access 2003 (baza podataka)
Modul 6. Microsoft Office PowerPoint 2003 (izrada prezentacije)
Modul 7. Microsoft Office Outlook 2003 (Internet i elektronska pošta)

Predznanje nije neophodno!!!
INFORMACIJE I PRIJAVE:

Privredna komora Kantona Sarajevo
Sarajevo, La Benevolencija 8

email: rusmiram@pksa.com.batel.: 033 25 01 06

Institut za  e duka c iju
Vanjskotrgovinske / Spoljnotrgovinske  komore Bosne i Hercegovine

SARAJEVO

Martovske seminare u Komori 
pohađala 164 polaznika

teme seminara termin partner/predavač

KORIŠTENJE INTERNET SERVISA 
U POSLOVANJU 

 7.4.2008. 

Predavač: Rusmira Mandić,  direktorica Centra za 
informatiku Privredne komore KS
Informacione tehnologije mogu pomoći svakoj fi rmi 
u unapređenju biznisa.

FINANSIJE ZA NEEKONOMISTE 
8-10.4.2008. 

Partner: Adizes Sutheast Europe (Novi Sad)
Seminar za poslovne ljude koji nisu ekonomisti a 
rade na ključnim mjestima koja uključuju donošenje 
fi nansijskih odluka...

COACHING 
14-15.4.2008. 

Partner: Lerna (Dubrovnik) 
Predavači: Neda Kovačić, mr. pharm. i Vesna Ceraj, 
dr. med. 
Upoznajte coaching - metodu koja pomaže 
menadžerima da ostvare bolje rezultate...

UPRAVLJANJE PROJEKTIMA 
16-17.4.2008. 

Partner: Lerna (Dubrovnik) 
Predavači: Neda Kovačić, mr. pharm. & Vesna Ceraj, 
dr. med. 
Projekti... projekti... sada su aktuelni skorim 
potpisivanjem Sporazuma o pridruživanju i 
stabilizaciji sa EU.

IZRADA BROŠURA 
18.4.2008.

Partner: UG Infohouse (Sarajevo)
Predavači: Ševko Bajić & Aleksandra Stupar
Dobar propagandni materijal, brošura, prospekt može 
mnogo učiniti na svijest kupca da 
donese odluku o kupovini.

SEMINAR ZA PRAVNIKE 
21.4.2008. 

Partner: L&L English Learning Center (Mostar) 
Predavač: Lejla Borić, magistar poslovnog upravljanja
Pravnici, ovo je seminar za vas! Na seminaru će se 
koristiti bogata terminologija iz engleskog jezika iz 
oblasti prava.

KONFLIKT MENADŽMENT 
22-23.4.2008. 

Partner: TCC - Training, Consulting, Coaching 
Kako upravljati konfl iktima i eliminisati konfl ikte u 
vašoj kompaniji?

HACCP TEČAJ ZA INTERNE
AUDITORE 

24-25.4.2008.

Partner: Biobase (Sarajevo) 
Predavači: Esada Nuhbegović i Almir Toroman
Kompanije iz prehrambenog sektora - ovo je seminar 
za vaše zaposlene.

Privredna komora KS i Privredna komora 
Austrije organizuju kurs WIFI

maj i juni 

Pozivamo privrednike da prisustvuju ovim edukacijama !

Detaljne informacije možete dobiti na telefone Centra za edukaciju kadrova:
250-116, 250-107 ili na web-stranici Komore: www.pksa.com.ba 

NAJAVA KURSEVA I SEMINARA ZA april 2008. 

 Pojam coachinga izveden je od engleske riječi „co-
ach“ koja se na engleskom jeziku prvi put pojavljuje 1556. 
godine u značenju „kočija“. Kakve veze ima „kočija“ sa „co-
achingom“....?
 Kao što u kočiji  koja uz pomoć kočijaša stiže do od-
ređenog cilja, tako i coach (trener) u procesu coachinga po-
maže klijentu da brže ostvari planirane ciljeve. Riječ „coach“ 
dobiva 1885. godine dodatno značenje u Americi u Engles-
koj - tako se naziva instruktor koji daje poduke studentima. 
Ovaj pojam se šezdesetih godina prošlog stoljeća pojavljuje 
i u sportu – to je naziv za osobu koja mentalnom pripremom 
i psihološkim tehnikama pomaže sportašima u ostvarivanju 
najboljih rezultata. Dalja evaluacija coachinga se pojavljuje 
u Americi sedamdesetih godina 20. stoljeća kao metoda koja 
pomaže menadžerima u ostvarivanju vrhunskih rezultata...
 Dakle coaching je oblik savjetovanja, profesionalan 
i povjerljiv odnos u kojem coach pomaže klijentu da, koristeći 
vlastite potencijale ostvari određeni cilj. Dobar coach ne nudi 
gotov rješenja već usmjerava i osposobljava klijenta da sam 
pronađe put do rješenja. To je omogućavanje realizacije unu-
tarnjih potencijala osobe. Coaching je pokretačka snaga koja 
oslobađa ljudski potencijal za stvaranje jasnog, kvalitetnog 
i fokusiranog pristupa rješavanju profesionalnih problema. 
Korištenjem meta-modela, coach ne daje savjete ili prijedlo-
ge, nego uvježbava klijenta za vrhunsku izvedbu u sljedećim 
segmentima: mentalna izvedba (jasnoća, preciznost, razumi-
jevanje) i emocionalnu izvedba (emocionalna inteligencija u 
odnosima s timovima saradnika), verbalna izvedba (vještine 
lingvističkog modeliranja i remodeliranja značenja) i pona-
šanje (vještine kompetentnog vođenja, razvoja, uticaja, orga-
niziranja...). 
 Coach ima ulogu pokretačke snage koja će oslobo-
diti klijentov ljudski potencijal za stvaranje novih, kreativnijih i 
učinkovitijih ideja, modela i ponašanja. Coaching je namijen-
jen svim menadžerima koji brinu za profesionalnu orijentaciju, 
za osobni razvoj i tim, naročito onim koji upravljaju ljudskim 
potencijalima, voditeljima timova ili pojedinaca i koji su od-
govorni za njihove rezultate i poslove. Coach, odnosno trener, 
postavlja pitanja koja će voditi i preispitivati menadžera u nje-
govim poretpostavkama, omogućiti mu da identificira određe-
na ponašanja i akcije, moguće kreativne opcije i mogućnosti. 
Coach je, dakle, pokretačka snaga koja će osloboditi ljudski 
potencijal za stavaranje vrhunskih rezultata.
 U svijetu je naročito razvijen pojam „executive cach“ 
kao disciplina koja slovi kao metodologija za dugoročno po-
većanje produktivnosti izvršnog i top-menadžera na upravljač-
koj funkciji.
 Dvije najpoznatije institucije koje postoje u oblasti 
coachinga u svijetu su Međunarodna Coach Federacija/In-
ternational Coach Federation (www.coachfederation.org) i 
Executive Coaching Academy (AEC) sa sjedištem u Londonu. 
Postoji i certifikacijska organizacija za certificiranje coacha: 
IAC – International Association of Coaches (www.certifiedco-
ach.org)

Pročitajte ovaj zanimljiv primjer:
 Prije samo 4 mjeseca A.Š. je bio jedan od menadžera 
u kompaniji. A onda je dobio prestižno mjesti izvršnog direkto-
ra. Članovi tima, njegove kolege i kolegice, više to nisu, nego 
su mu postali podređeni, a on više nije bio odgovoran samo 
za svoj dio zadatka za koji je stručan, nego i za zadatke koje 
obavljaju drugi...
 Kada ujutro dolazi na posao zaposlenici se prema 
njemu ponašaju drugačije: neki mu povlađuju, neki ga više 
simpatišu, a neki ga (istina u tajnosti) ne vole. Neki su ravno-
dušniji prema njemu ili ljubomorniji. Dobio je veću kancelari-
ju, automobil na raspolaganje, bolju platu... odlučuje o tuđim 
sudbinama - zbog svega toga sve je postalo drugačije nego 
do sada...
 On i sam primjećuje da se drugačije ponaša. U cije-
lom tom dešavanju stres postaje sastavni dio njegovog života i 
samo je pitanje kada će pozitivna napetost i predanost novom 
položaju prerasti u neproduktivno traženje definicije vlastite 
uloge i vrijednosti u kompaniji.
 Ovakvu ili sličnu situaciju različite osobe sa različitim 
iskustvom će različito doživljavati i rješavati. Ali ona je dio me-
nadžerske stvarnosti... A menadžer se sa tom stvarnošću naj-
češće suočava  s a m. O tome ne može razgovarati sa svojim 
ukućanima jer porodica zahtijeva drugačiju vrstu pozornosti i 
komunikacije, ali ni sa podređenima, jer se to ne uklapa u nje-
govu ulogu, nadređeni nemaju vremena za takve razgovore a 
i sami često nisu educirani da uspješno pomognu u rješavanju 
takvih problema.
 U ovom slučaju, coachingu je idealno mjesto da po-
mogne ovom izvršnom direktoru jer je najproduktivnija meto-
da za trajno poboljšanje izvršnog i top-menadžmenta. 
 U teoriji menadžmenta često se može dobiti dojam 
da je menadžer poput neke mašine koji određuje unaprijed 
definirane radnje. Međutim, u praksi ni približno nije tako. 
Jer, menadžer je osoba sa emocijama i osjećajima, s moguć-
nostima i ograničenjima koja ima zadatak voditi ljude koji su 
također veoma kompleksni, a istovremeno i različiti. Sistem 
obrazovanja u svim državama svijeta može proizvesti vrhun-
ski obrazovanog finansijskog stručnjaka ili inženjera, koji je 
završio odličan fakultet, nakon toga MBA, možda je čak i 
doktorirao, ali kojeg niko nije učio o ljudskoj kompleksnos-
ti, osnovama komunikologije, o tome kako emocije utiču na 
stanje uma i obrnuto, kako obrasci definiraju naš sistem od-
lučivanja i kako voditi ljude o takvom okruženju. Zbog svega 
ovoga, zbog problema s kojim se susreću menadžeri, upravo 
je coaching „kao izmišljen“ jer im može pomoći da angažuju 
sve svoje potencijale koje će staviti u funkciju još kvalitetnijeg 
obavljanja poslova i zadataka.
 Faruk Podrug

C o a c h i n g 

Malo poznata menadžerska vještina za 
stvaranje kreativnih ideja...
U menadžmentu se u posljednje vrijeme često pojavljuje pojam „coaching“. U želji da širem krugu privrednika približimo co-
aching,  organizovali smo seminar o temi „Coaching“ od 14. do 15. aprila 2008. godine u Sarajevu.

 U konkurenciji preko 400 prijavljenih projekata i 
programa, projekt VOLONTIRAJ-KREDITIRAJ 2007, UG IN-
FOHOUSE (BH nevladina organizacija) iz Sarajeva, je prog-
lašen najboljom od ERSTE Fondacije iz Austrije! Konkurs je 
bio raspisan za neprofitne organizacije, kao i za javni sektor, 
pojedince, vjerske zajednice i medije iz šireg regiona. 
 Prva nagrada ERSTE Fondacije iz oblasti društvene 
integracije u iznosu od 20.000 EURA dodijeljena je 21. febru-
ara 2008. UG INFOHOUSE za projekat VOLONTIRAJ-KRE-
DITIRAJ 2007. Deset projekata od 402 prijavljenih dobilo je 
novčane nagrade u ukupnom iznosu od 85.000 EUR. 
 Prve tri nagrade je proglasio i uručio specijalni ko-
ordinator pakta stabilnosti Jugoistočne Evrope, dr. Erhard 
Busek. Druga nagrada (15.000 EUR) pripala je projektu „Ši-
rom otvorena vrata biblioteke” gradskih biblioteka u Zagrebu. 
Treće mjesto podijelili su „Centar za promociju obrazovanja” 
(QPEA), za projekat „Škole koje rade za dobrobit dece” i or-
ganizacija KIOSK za projekat „Borba protiv etničkih konflikata 
uz pomoć fotoaparata”. 
 U projektu “Volontiraj kreditiraj” aktivno je sudjelova-
la (i bila jedan od sponzora projekta) Privredna komora Kan-
tona Sarajevo. Osim Komore, sponzori i učesnici projekta su 
bili GTZ (Njemačko društvo za tehničku saradnju) i Schüler 
Helfen Leben Sarajevo.
 Projekt “Volontiraj-kreditiraj” je realiziran 2007. go-
dine u Kantonu Sarajevo. 380 učenika iz 17 sarajevskih sred-
njih škola uzelo je učešće u projektu i radilo jedan dan, 10. 

maja 2007. godine u privrednim i drugim organizacijama.
 Sajam ideja održan 26. maja i na kojem su pred-
stavnici škola izložili svoje projekte. Cilj Sajma ideja je bio 
da učenici nauče kako se rade i prezentiraju i implementiraju 
projekti i da na taj način steknu dragocjeno iskustvo.
 Komora će i ove godine učestvovati u projektu „Vo-
lontiraj-kreditiraj”.

Faruk Podrug

Fondacija Erste 

Najbolji „Volontiraj-kreditiraj” iz BiH!

Promotivna i investicijska konferencija 
KANTON SARAJEVO 2008

održava se od 21. do 23. aprila, 2008. godine 
u hotelu Radon Plaza, Sarajevo, Bosna i Hercegovina, 

Ulica Džemala Bijedića 185

Konferenciju organizuje Vlada Kantona Sarajevo. Cilj Konferencije je prezentovanti mogućnosti za investiranje i ukupni razvoj u 
Kantonu Sarajevo i na taj način podstaknuti nove poslovne inicijative za zajedničku dobrobit potencijalnih investitora i građana 
Kantona Sarajevo.
 Pozivamo vas da se pridružite u radu Konferencije.

PRIJEDLOG SARADNJE SA UDRUŽENJIMA POSLODAVACA

Sadašnje stanje

Privredne komore u BiH su obrazovane prema zakonima o privrednim komorama i to:

Zakon o Vanjskotrgovinskoj komori Bosne i Hercegovine («Službeni glasnik BiH», br. 30/01)
Zakon o privrednim komorama  u Federaciji BiH («Službene novine FBiH» br. 35/98)
Zakon o izmenama i dopunama Zakona  o privrednim komorama u FBiH («Službene novine FBiH» br. 34/03)
Zakon o Privrednoj komori RS («Sl. gl. RS. broj 20/92, 18/99, 50/01 i 39/03)
Zakon o Privrednoj komori Distrikta Brčko («Službeni glasnik Distrikta Brčko 14-03)

U BiH djeluje 19 privrednih komora i to: Vanjskotrgovinska/spoljnotrgovinska komora BiH, Privredna/Gospodarska komora 
FBiH, a unutar FBiH deset privrednih komora kantona, Privredna komora RS, a unutar RS pet regionalnih privrednih komora 
i Privredna Komora Distrikta Brčko.
 
Sve privredne komore izuzev Vanjskotrgovinske/spoljnotrgovinske komore BiH djeluju na principu dobrovoljnog članstva. 

Udruženja poslodavaca  u BiH obrazovana su u skladu sa Zakonom o udruženjima i fondacijama i to:
Zakon o udruženjima i fondacijama Bosne i Hercegovine («Službeni glasnik BiH 32/01»)
Zakon o izmjenama Zakona o udruženjima i fondacijama BiH («Službeni glasnik BiH br.42/03»)
Zakon o udruženjima i fondacijama FBiH («Službene novine FBiH 45/02»)
Zakon o udruženjima i fondacijama RS («Službeni glasnik RS br. 52/01»)
Zakon o udruženjima i fondacijama Distrikta Brčko («Službeni glasnik DB br.12-02»)

U BiH nije poznat tačan broj udruženja poslodavaca, ali se zna da je na nivou BiH formirana Asocijacija poslodavaca BiH čiji 
je legitimitet upitan zbog neprihvatanja te asocijacije od većine poslodavaca i Federacije BiH i Republike Srpske. 

U Federaciji BiH formirano je Udruženje poslodavaca FBiH, te udruženja poslodavaca u jednom broju kantona, te jedan broj 
strukovnih udruženja poslodavaca.

U RS Udruženje poslodavaca RS i strukovna udruženja poslodavaca djeluju pri Privrednoj komori RS. Udruženja poslodavaca i 
privredne komore u RS djeluju sinhronizovano, a aktivnosti udruženja poslodavaca koordinira i logisticira Privredna komora RS. 
Članovi udruženja poslodavaca ne plaćaju posebnu članarinu budući da se plaća samo članarina Privrednoj komori RS.

U Distriktu Brčko postoji Udruženje poslodavaca DB.

U FBiH privredne komore i udruženja poslodavaca uglavnom nemaju međusobne kontakte i saradnju, izuzev pojedinačnih 
slučajeva, što je dobrim dijelom posljedica načina organizovanja poslodavaca na nivou FBiH i kada je u pitanju članstvo  i 
kada je riječ o djelatnosti. 
Primjera radi Statutom Udruženja poslodavaca FBiH  u članu 10. predviđeno je da članovi ovog udruženja mogu biti:

 I POJEDINAČNI ČLANOVI: 
 a) svi građani Bosne i Hercegovine,
 b) strana lica koja imaju stalni ili privremeni boravak u BiH i
 c) pravna lica koja su u privatnoj svojini najmanje 50%.

 II  KOLEKTIVNI ČLANOVI
a) poslovna i granska udruženja i asocijacije, te ostala udruženja koja su osnovana i djeluju prema pozitivnim pravnim propi-
sima 

•
•
•
•
•

•
•
•
•
•

PRIVREDNA KOMORA KANTONA SARAJEVO

PRIVREDNA KOMORA UNSKO-SANSKOG KANTONA

PRIVREDNA KOMORA TUZLANSKOG KANTONA

GOSPODARSKA KOMORA HERCEGOVAČKO-NERETVANSKE ŽUPANIJE MOSTAR

PRIVREDNA KOMORA ZENIČKO-DOBOJSKOG KANTONA

PRIVREDNA KOMORA BRČKO DISTRIKTA

•
•
•
•
•
•



Iz ovoga je evidentno da članovi poslodavaca mogu biti i pravna lica koja su u privatnoj svojini najmanje 50%. Ako se upo-
rede odredbe o članstvu iz Statuta Udruženja poslodavaca sa odredbama Zakona o privrednim komorama u Federaciji BiH 
evidentno je ukoliko se isključi infrastrukturni sektor da se članstvo  i jedne i druge asocijacije u potpunosti preklapa, odnosno 
izjednačava. 

Članom 7 i 8 Statuta Udruženja poslodavaca FBiH definisana je djelatnost Udruženja skoro identično djelatnostima kojima 
se bave privredne komore. 

Članarina Udruženja poslodavaca je regulisana Odlukom o visini članarine Udruženju poslodavaca u FBiH. Visina iznosa 
članarine vezana je za broj zaposlenih u pravnim licima, vrlo slično kako je to regulisano i u privrednim komorama.  

Iz ovoga je evidentno da su stvorene paralelne asocijacije privrede, što u svakom slučaju ne može doprinijeti podršci po-
slovnog sektora u FBiH s obzirom da nema jasne podjele u vezi njihove nadležnosti a i same strukture članstva. Posebno je 
indikativno opterećenje privrednih subjekata članarinom koju plaćaju i komorama i udruženjima poslodavaca. 

Na drugoj strani postavlja se otvoreno pitanje u kojoj mjeri Stručna služba Udruženja poslodavaca ima kapacitet za sve nab-
rojane djelatnosti u Statutu, obzirom na ograničenja kada su u pitanju prostor, opremljenost, kadrovi i organizacija.

Zakonom o Vanjskotrgovinskoj komori Bosne i Hercegovine u članu 4.  i Zakonom o privrednim komorama  u Federaciji BiH u 
članu 5. data je mogućnost da se u okviru komore mogu organizovati asocijacije poslodavaca radi zastupanja svojih interesa 
prema državnim organima i Sindikatu.

P r i j e d l o z i

Iz ovih razloga nameće se opravdana potreba da se ova pitanja u odnosima privrednih komora i udruženja poslodavaca 
drugačije regulišu. S tim u vezi daju se slijedeći prijedlozi.

Da se u statutima privrednih komora definiše postojanje i uloga udruženja poslodavaca, tako što će se naglasiti da su 
pravna lica  koja obavljaju privrednu djelatnost članovi privrednih komora, a njihovi vlasnici, odnosno ovlašteni mena-
džeri članovi udruženja poslodavaca.
Članovi udruženja poslodavaca bi posebno birali svoje organe i tijela i svoju aktivnost bi isključivo fokusirali na eko-
nomsko socijalni dijalog u odnosima sa Sindikatom i Vladom.
Članovi udruženja poslodavaca ne bi plaćali posebnu članarinu s obzirom da bi privredne komore obezbijedile potpunu 
logistiku za njihovo funkcionisanje.
Odnosi između privrednih komora i udruženja poslodavaca regulisali bi se posebnim sporazumom.
U skladu sa navedenim u prehodnim tačkama potrebno je izvršiti odgovarajuće izmjene i dopune akata udruženja poslo-
davaca, a prije svega kada je riječ o statutu u dijelu koji se odnosi na definiciju članstva i djelatnosti udruženja.

O b r a z l o ž e nj e

Na ovaj način uspostavila bi se potpuna sinhronizacija i koordinacija između privrednih komora i udruženja poslodavaca, 
s obzirom da u zastupanju interesa članstva ovih asocijacija nema suprotnosti jer su interesi poslodavca kao fizičkog lica i 
privrednog društva čiji je on vlasnik ili menadžer potpuno identični.

Udruženja poslodavaca bi na ovaj način dobila puni legitimitet, jer bi praktično svi članovi privrednih komora preko vlasnika 
ili menadžera bili zastupljeni u udruženjima poslodavaca.

Udruženja poslodavaca bi dobila izvanrednu logistiku od stručnih službi privrednih komora kada je riječ o prostoru, opremi, 
kadrovima dokumentaciji materijalima i analizama itd.

Prijedlozi i stavovi privrednih komora bi putem udruženja poslodavaca bili zastupljeni u Ekonomsko-socijalnom vijeću. 
Uloga udruženja poslodavaca isključivo bi se svela na socijalni dijalog sa sindikatom i vladom na pitanjima cijene rada i 
uvjeta rada.

Privredni subjekti bi manje plaćali za rad asocijacija budući da bi se kroz članarinu komore riješilo pitanje finansiranja rada 
udruženja poslodavaca.

Sindikat i Vladin sektor bi praktično komunicirao sa jednim subjektom iz sfere poslovnog sektora.

1.

2.

3.

4.
5.

 Od 5. do 9. marta 2008. godine u Republici Hrvat-
skoj, u Splitu, održan je tradicionalni Međunarodni sajam 
Gast.
 Riječ je o jednom od najznačajnijih privrednih do-
gađaja u Hrvatskoj, što dokazuje broj od 1.269 izlagača iz 21 
zemalja koje sudjeluju na sajmu, znatan broj industrijskih ino-
vacija – pokretača privrednih zbivanja, kao i bogati privredni 
konferencijski program. 
 Pokrovitelji Gast-a 2008. bili su predsjednik R. Hrvat-
ske, Ministarstvo turizma RH, Splitsko-dalmatinska županija, te 
Grad Split.
 Sajam GAST tradicionalno u sebi obuhvaća niz spe-
cijaliziranih sajmova: 13. sajam prehrane, 13. sajam pića, 
13. sajam hotelske i ugostiteljske opreme, 3. mediteranski 
sajam, 3. sajam kave, 3. sajam namještaja, 13. sajam vina 
- Dionizijana, 2. SATURN - Sajam za turizam i projekt GAST 
AROUND THE WORLD.
 To je, dakle, vodeći gastronomski i turistički događaj 
u Hrvatskoj, te nezaobilazno mjesto okupljanja privrednika 
relevantnih djelatnosti i sklapanja poslova neposredno pred 
turističku sezonu.
  Snagu sajma GAST i njegovu važnu poziciju na među-
narodnom privrednom nivou prepoznala je Bosna i Hercego-
vina, koja je ove godine, po prvi put prihvatila i imala čast da 
bude zemlja partner. Njen nastup, kako je ocijenjeno, bila je 
dobra prilika da se predstave privredne, turističke, kulturne i 
druge mogućnosti BiH uz punu koordinaciju svih nadležnih 
institucija: Vijeća Ministara BiH, Vlade Federacije BiH, privred-
nih komora, turističkih zajednica te 58 predstavnika uspješnog 
bh. privatnog biznis-sektora. 
 Ispred zemlje partnera učesnicima Sajma na njego-
vom zvaničnom otvaranju obratio se premijer Federacije BiH, 
dok su se predsjednik Vanjskotrgovinske Komore BiH kao i 
ostali bh. predstavnici obratili učesnicima i gostima u cen-
tralnom paviljonu Sajma namijenjenom izlagačima iz Bosne i 
Hercegovine.

 Od ukupno 74 bh. izlagača, iz oblasti drvne indus-
trije na Gastu se predstavilo 19 proizvođača (iz Kantona Sa-
rajevo samo jedan izlagač - «Dallas BH » ), iz oblasti turizma 
23 predstavnika od čega 8 iz Kantona Sarajevo, a iz prehram-
bene industrije svoje proizvode je predstavilo njih 15, gdje 
posebno treba istaći 6, veoma značajnih, privrednih subjekata 
iz sarajevskog kantona kao što su MIMS, Sarajevska pivara, 
Klas, Sprind  Faveda i Jami. Od predstavnika bosanskoher-
cegovačke tekstilne industrije svoje proizvode je izložio samo 
jedan proizvođač – firma «Kombax» iz Puračića, dok je pre-
ostalih 16 izlagača bilo iz ostalih privrednih oblasti Bosne i 
Hercegovine.
  Svakako treba istaći da su i predstavnici Privredne 
komore Kantona Sarajevo bili učesnici Međunarodnog saj-
ma Gast 2008. gdje su zainteresiranim posjetiocima pružali 
informacije o mogućnostima saradnje i investiranja u privredu 
Kantona Sarajevo i pomoći koja se u takvim situacijama može 
očekivati od Privredne komore Kantona Sarajevo.

Azemina Ćerimagić

Održan 11. međunarodni sajam 
gospodarstva “Mostar 2008.”
 Ovogodišn j i 
11. međunarodni sa-
jam gospodarstva Mos-
tar 2008., koji se od 1. 
do  5. aprila održavao 
na prostoru Slobodne 
zone Hercegovina u 
Mostaru, okupio je oko 
700 izlagača iz oko 40 
zemalja i to iz goto-
vo svih grana industrije, preko bankarskih i osiguravateljskih 
kuća, do svijeta računala, telekomunikacija, turizma i dr. 
 Opću sajamsku manifestaciju šesti put pratile su pod-
sajamska manifestacija Vina i vinogradarske opreme i četvrti 
put Sajam knjige i izdavaštva.
 Ovogodišnja zemlja partner mostarskog sajma je 

Republika Slovačka. 
Njezinim nastupom 
nastavljen je trend par-
tnerstava sa zemljama 
Evropske unije. Zadn-
je dvije godine zemlje 
partneri bile su Austrija 
i Mađarska. 
 Na zajedničkom 
štandu partnerskih ko-

mora Federacije Bosne i Hercegovine, čije je predstavljanje 
organizirala Gospodarska komora Hercegovačko-neretvan-
ske županije Mostar, nastupila je i Privredna komora Kantona 
Sarajevo. Delegacija Komore, na čelu sa predsjednikom Ke-
malom Grebom, posjetila je Sajam, a ovom prilikom održan 
je i sastanak predsjednika partnerskih komora. 

BiH Zemlja Partner na sajmu u Splitu
GAST 2008

 IPSA Institut Sarajevo i Institut građevinarstva Hrvatske 
(IGH) Zagreb, potpisali su 18. marta u prostorijama Privred-
ne komore Kantona Sarajevo Ugovor o osnivanju Instituta za 
građevinarstvo Sarajevo. Investicija je vrijedna sedam miliona 
KM, u kojoj IPSA učestvuje sa 51%, a IGH sa 49%.
 Kako ističu ugovorne strane, osnovni cilj Instituta za 
građevinarstvo Sarajevo je formirati moderan laboratorij za is-
pitivanje građevinskih materijala, kao i geotehnički laboratorij 
u kojem će se izvoditi potrebni testovi u skladu sa EN norma-
ma. To će omogućiti adekvatnu kontrolu materijala i kvalite-
ta radova na očekivanim infrastrukturnim projektima u BiH. 
Planiraju se akreditirati za kontrolu i izdavanje certifikata o 
usklađenosti građevinskih proizvoda i tako omogućiti BH pro-
izvođačima dobivanje potrebnih dokumenata kao preduslov 
za izvoz domaćih proizvoda u zemlje EU.
 Također planiraju razviti istraživački centar u okviru 
Instituta, koji bi se bavio pripremom novih receptura betona, 
asfalta, te maltera za sanaciju betonskih konstukcija, kao i 

certificiranjem građevinskih proizvoda proizvedenih u inos-
transtvu. 
 Strategija je uposliti mlade ljude za koje se nadaju da 
će se brzo osposobiti za izvođenje potrebnih laboratorijskih 
testova uz pomoć kolega iz IGH Zagreb. Kako najavljuju, Ins-
titut će u početku zapošljavati 20 ljudi.

 U Privrednoj komori Kantona Sarajevo održana je  
krajem marta svečana sjednica na kojoj je sarajevskom Is-
traživačko-razvojnom centru za gasnu tehniku (IGT) uručen 
certifikat o priznavanju tog centra kao ispitne laboratorije Nje-
mačkog stručnog udruženja za gas i vodu (DVGW).
 Direktoru IGT-a Faruku Jakupoviću certifikat je uručio 
direktor DVGW CERT-a Theo Jannemann.
 Na osnovu ovog certifikata IGT-u je otvorena mo-
gućnost da pomogne domaćim i kompanijama iz susjednih 
zemalja iz oblasti gasne tehnike da provjere usklađenost svoje 
opreme s evropskim standardima, odnosno da je certificiraju, 
a time doprinesu i očuvanju životne sredine uz potpunu sigur-
nost.
 Direktor DVGW CERT-a Theo Jannemann ovom je 
prilikom rekao da DVGW vrši certificiranje više od 50 godina 
s namjerom da dokaže da se njegova pravila poštuju, te nag-
lasio da smatra da je tim putem krenuo i IGT.
 Prije dodjele jučerašnjeg certifikata IGT-u eksperti 
DVGW-a s izvršili nekoliko kontrola u tom centru, a posljednja 
revizija obavljena je prije 15 dana.
 Direktor IGT-a Faruk Jakupović istaknuo je da IGT 
ima namjeru obaviti akreditaciju i kod domaćih nadležnih ins-
titucija, a nakon toga, kao respektabilan istraživačko-razvojni 
centar za gasnu tehniku, formirati i svoje certifikacijsko tijelo. 
 Jedan od najvažnijih aktuelnih zadataka bh. gasne 
privrede je priprema za evropske integracije, odnosno za-
jedničko evropsko liberalizirano tržište prirodnim gasom, što 
podrazumijeva i potrebu harmoniziranja legislative, tehničke 
regulative, širenje i interkonekciju transporta, a te aktivnosti 
usmjerene su kroz projekt “Harmonizacije zakonske i tehničke 
regulative u gasnom sektoru zemalja jugoistočne Evrope.”

 Svečanoj 
sjednici u Privred-
noj komori Kantona 
Sarajevo prisustvo-
vali su poslovni 
partneri IGT-a iz 
BiH i susjednih ze-
malja, proizvođači 
i uvoznici gasne 
opreme i drugi.

IPSA Sarajevo i IGH Zagreb

Potpisan Ugovor o osnivanju Instituta za 
građevinarstvo Sarajevo

Značajno priznanje Istraživačko-razvojnom 
centru za gasnu tehniku 

Direktor DVGW CERT-a Theo Jannemann uručuje certifikat 
Faruku Jakupoviću

 Ugledni sarajevski frizer Mehmed Šabić, dobitnik 
velikog broja nagrada i priznanja, nedavno se okitio još jed-
nom vrijednom nagradom. Osvojio je  zlatnu medalju i do-
bio diplomu za doprinos razvoju frizerske struke u svijetu na 
Svjetskom takmičenju frizera (Hair World Championships of 
Beauty), održanom u Čikagu, početkom marta ove godine. 
Organizator prvenstva bila je Svjetska frizerska organizaci-
ja – OMC. Ovaj uspjeh ostvaren je u jakoj konkurenciji od 
preko 2.000 takmičara iz 75 zemalja svijeta. Takmičenje na 
Svjetskom prvenstvu održano je u preko 40 disciplina. 
 Ovo takmičenje okuplja ljude struke iz cijelog svijeta. 
Osmišljava se cjelokupni stajling, od frizure, šminke do od-
jeće. Kako kažu o ovom takmičenju, to više nije samo obično 
friziranje, već prelazi u umjetnost. Jedinstvena prilika da frizeri 
pokažu svoje umijeće i kreativnost.
 „Sve ove godine pokušao sam da sebe maksimalno 
dam ovoj struci. Danas sam zadovoljan onim što sam posti-
gao i nadam se da sam i kod ostalih opravdao očekivanja i 
hvala im na ukazanom povjerenju“, kazao nam je u razgovo-
ru za naš glasnik Mehmed Šabić. 
 Gospodin Šabić je direktor i vlasnik frizerskih salona  
„Šabić“ d.o.o. koji imaju tradiciju dugu 40 godina. U pet mo-
derno opremljenih salona smještenih u atraktivnim dijelovima 
grada pružaju svojim mušterijama vrhunske usluge šišanja i 
stiliziranja. Da sve funkcioniše pesprijekorno zaduženo je 40 
ljudi, koliko ih trenutno zapošljava ova firma. Za uspješan 
rad frizerskog salona najvažniji je kvalitetan rad frizera, kojih 
u ovim renomiranim salonima ima sasvim dovoljno. U svom 
radu koriste isključivo proizvode poznate kompanije “L’OREAL 
Professionnel”, čiji su ujedno i zastupnik za BiH.
  Tu je i Akademija za frizere koju pohađa deveta ge-
neracija polaznika. Ova devetomjesečna akademija nudi 
program evropskog nivou za obuku samostalnih frizera. Da 
se radi o vrhunskoj obuci frizera, govori i podatak da su svi 
polaznici Akademije danas zaposleni i uspješni u svojoj stru-
ci. U pravcu jačanja struke, gosp. Šabić je nudio Službi za 

zapošljavanje KS saradnju sa Akademijom u smislu organizi-
ranja programa prekvalifikacije za pojedine kategorije neza-
poslenih koji se nalaze na evidencijama Službe. 
 „Udruženje frizera „Šabić“ omogućava svakom zain-
teresiranom frizeru da bude član udruženja i redovno dobija 
informacije o novim trendovima u struci, CD-ove, postere i 
ostalo relevantno za razvoj frizerske djelatnosti“, ističe Šabić.
 Sve svoje obaveze prema državi redovno izmiruju. 
Frizerska struka je niskoakumulativna i u svijetu izuzetno uva-
žavana. No, u BiH je ova struka, smatra Šabić, kao uostalom 
i ostatak privrede, ugrožena pretjerenim nametima. A kada 
je riječ o uslužnom zanatstvu priznaje da je prisutno mnogo 
anomalija u radu.
 „Plaćamo PDV prilikom kupovine materijala, a po-
tom i na uslugu koju pružamo klijentu i ujedno nastojimo da 
nam cijena bude konkurentna sa ostalim“, kaže Šabić.
 Saloni „Šabić“ su i članovi prestižne akademije u Pa-
rizu. 

  

Frizerski saloni - promotori dobrog izgleda 

BiH u vrhu svjetskih frizersko-kozmetičarskih vještina

Mehmed Šabić osvojio zlatnu medalju na 
Svjetskom takmičenju frizera u Čikagu
Lanac frizerskih salona „Šabić“ d.o.o. ima tradiciju dugu 40 godina. U pet moderno opremljenih salona smještenih u atraktiv-
nim dijelovima grada pružaju vrhunske usluge, prateći sve modne trendove u novim tehnikama bojenja, šišanja i stiliziranja 

 Firma Erikson-trade d.o.o. nastala je 1996. godine u 
Sarajevu. Osnovna djelatnost jeste prodaja rasvjetnih tijela i 
elektroopreme. Nakon 12 godina uspješnog poslovanja me-
nadžement firme se ohrabrio i odlučio da proširi poslovanje 
Erikson trade-a u oblasti zaštitne odjeće. 
 Početkom 2008. god. instaliran je pogon sa 42 ma-
šine u sarajevskoj industrijskoj zoni, kompjuterizovana mašina 
za vez sa 12 glava. Također postoji poluautomatski stroj za 
polaganje krojnih slojeva i proizvodni pogon posjeduje kapa-
citet za proširenje. Proces implementacije sistema upravljanja 
kvalitetom ISO 9001:2000 je u toku i predviđeno je da se 
certificira sredinom tekuće godine.
 Njihova vizija je kontinuirani rast, razvoj i proširenje 
pogona i proizvodnog asortimana do postizanja maksimalne 
rentabilnosti sa ciljem izgradnje prepoznatljivog brenda zaštit-
ne opreme za sve relevante branše.  
 Misija je da targetiraju evropsko tržište sa kvalitet-
nom, funkcionalnom opremom, modernog dizajna koristeći 
prirodni materijal koji ne sadrži alergene, iritirajuće kompo-
nente niti toksične boje. 
 Erikson-trade vrši izradu svih vrsta modne radne i za-
štitne opreme sa brendom “E-Son” za sve industrijske i usluž-
ne djelatnosti. 
 „Modnu radnu odjeću izrađujemo od kvalitetnog 
materijala na način da vršimo izradu po narudžbama za po-
znatog kupca, te kod ugovaranja poslova i zaprimanja naru-
džbi sa kupcem ugovaramo artikle, modele, boje, materijale, 
itd.“, ističe Mirsad Hrbat, direktor firme Erikson-trade. 
 U potpunosti ispunjavaju posebne želje kupca i pri-
hvaćanjem sugestija kupaca u izradi konkretnog odjevnog 
predmeta čine da radna odjeća bude prepoznatljiva za kup-
ca, a ne strogo uniformirana i jednoobrazna.
 Posebnu pažnju firma posvećuju svojim kadrovima. 
S ponosom ističu da u svojim redovima imaju vlastitog di-

zajnera odjeće, konstruktora, modelara i tehnologa koji vodi 
process proizvodnje u kojem su radnici sa dugogodišnjim is-
kustvom. 
 „Sve preuzete obveze iz ugovora s kupcima izvršava-
mo na dogovoreni način i u ugovorenom roku. Našim kup-
cima omogućavamo pogodnosti i šivanja po mjeri, koristeći 
mogućnosti odlaska naših zaposlenika na teren za uzimanje 
mjera“, kaže Hrbat.
 Modnu radnu odjeću šivaju samo iz najkvalitetnijih 
uvoznih materijala. Koriste materijale sirovinskog sastava:

65% poliester, 35% pamuk 255 gr/m²,
65% poliester, 35% pamuk 205 gr/m², 

jer iskustvo pokazuje da upravo ovaj sastav daje uvjerljivo 
najbolje rezultate u tripartetnom odnosu udobnost-fukcional-
nost-dugotrajnost. Naravno da koriste i druge materijale po 
želji kupca.
 Također posjeduju izbor strojnog veza ili otiska logo-
tipa na odjevnom predmetu.

•
•

Firma Erikson-trade d.o.o. 

Nova proizvodnja u oblasti zaštitne odjeće
Misija je da targetiraju evropsko tržište sa kvalitetnom, funkcionalnom opremom, modernog dizajna, koristeći prirodni materijal 
koji ne sadrži alergene, iritirajuće komponente niti toksične boje

MODNA RADNA ODJEĆA: radna 
odijela, kombinezoni, amerikan-
odijela, amerikan hlače, mantili, 
radne bluze, radne hlače, kosti-
mići, tunike, suknje, kape, zimska 
radna odjela, bunda vatirana, 
kombinezon vatirani, prsluk vati-
rani, zimska kapa i drugo.

ODJEĆA ZA UGOSTITELJSTVO: 
konobarski i kuharski program 
- konobarske hlače, košulje, suk-
nje, kuharske mantile, odijela, 
kostimiće, bluze, hlače, pregače, 
kape, marame.

MEDICINSKI PROGRAM: kostimi 
za medicinske sestre i više medi-
cinske sestre, liječnički mantili, 
liječnička odijela, kirurška odjeća.

Zamolili smo Mensura Smajlovića, ranijeg predsjednika Pri-
vredne komore BiH, za komentar o aktuelnoj situaciji u zemlji. 
Poznat po svom analitičkom pristupu i kritičnom stavu u odnosu 
na probleme privrede i ovoga puta ostao je dosljedan sebi i u 
tome ga nije promijenio sadašnji status penzionera.
Zahvaljujemo se gosp. Smajloviću što je pristao da piše za naš 
glasnik.

Rastrošnost vlasti

 Poslovna bh. zajednica i društvo veliki su gubitnici 
godinama rastrošne i neproduktivne domaće vlasti i njene 
administracije. Rastrošnost je posebno došla do izražaja u 
2006/2007. te u budžetskoj tekućoj 2008. godini. U tome 
najviše participiraju organi vlasti i njihove administracije što 
je posebno došlo do izražaja u kreiranju kapaciteta potrošnje 
na nivou vlada i parlamenata bh. entiteta ni Vijeće ministara, 
Predsjedništvo i Parlamentarna skupština BiH ne zaostaju u 
rastrošenosti čije su administarcije skupe i neefikasne u ma-
loj državi kakva je naša. Uz to, kako je saopšteno iz Centra 
civilnih inicijativa – CCI, koji je sačinio uporednu analizu re-
zultata i planova rada bh. entitetskih vlada i nekih kantona 
te Vijeća ministara BiH i Parlamentarne skupštine BiH, da su 
njihovi učinci posebno u zakonskoj regulativi ispod svih tole-
rantnih granica – u nekim slučajevima izvršenje programiranih 
zadataka ne iznosi više od 10%, a onih boljih do 30%. Isto-
vremeno, svi ti organi i funkcioneri vlasti (ministri i poslonici) 
opsluživani su neproduktivnom i profesionalno neadekvatnom 
administracijom, čuvani brojnim zaštitarima i voženi mnogob-
rojnim automobilima i dr., potrošili su i troše sa proračunom 
predviđena (a neki i preko toga) budžetska sredstva, prisilno 
uzeta od poreskih obveznika.
 Ni kantoni sa svojih 10 vlada i više od 100 ministara 
i ministarstava, a ni Distrikt Brčko koji ima vrlo izdašan budžet 
mjeren per-capita u odnosu na mnoge bh. gradove i velike 
općine, ne mogu biti amnestirani od prekomjerne potrošnje 
njihovih vlada i mnogobrojne neefikasne administarcije. 
 U rastrošnosti vlasti i administracije najmanje partici-
piraju općine posebno one (njih je veliki broj) koje svojim pri-
hodima ne mogu da osiguraju elementarne potrebe lokalne 
samouprave i njenih građana.

Odnos naspram prioriteta 

 Za razliku od organa vlasti i njihove administracije 
za koje se izdvajaju golema sredstva u odnosu na učinke, iz 
proračuna kantona, bh. entiteta i Vijeća ministara BiH se za 
potrebe finansiranja projekata održivog povratka ili za demini-
ranje prostora širom BiH izdvaja simbolična suma, što upravo 
govori o njihovom odnosu naspram prioriteta pod broj jedan. 
Sve je preče pa i enormno povećanje plaća i drugih primanja 
za ugodan i neradan odnos ministara, poslanika i cijele armi-
je njihovih pomoćnika, savjetnika i inih uposlenika stranačkih 
administracija. Čast izuzecima, a oni su u vlasti i njenoj admi-
nistarciji malobrojni i vjerovatno ih je sramota reći šta primaju 
i koliko daju u nabujaloj reproduktivnoj državnoj upravi od 
vrha BiH do općina. 
 Najodgovorniji organi za kreiranje neprimjereno vi-
sokog fisklanog kapaciteta i budžetske potrošnje u BiH su pr-
venstveno vlade bh. entiteta i Vijeće ministara BiH, koji svojim 
analitičkim «znanjem» kreiraju sistem i visinu carinskih tarifa, 
poreza na dodajnu vrijednost, drugih poreza i dažbina. Ne-
primjereno visok kapacitet fiskusa u odnosu na nivo razvije-
nosti zemlje osigurava i visok obim budžetske potrošnje, ali sa 
takvim prioritetima distribucije korisnika kojima se osigurava 
lagodan život bez nekog napornog rada nosioca vlasti i njene 
administarcije u izvršavanju poslova i rješavanju društvenih-
državnih problema. Pri utvrđivanju obima sredstava za koris-
nike budžeta nećete čuti niti jednog premijera, a ima ih 13 i 
preko 140 ministara da se nešto posebno zalažu za prioritet-
no izdvajanje sredstava za potrebe povratka raseljenih osoba, 
deminiranje, zaboravljene socijalne kategorije, borbu protiv 
kriminala i korupcije, maloljetničku delikvenciju, realizaci-
ju projekata autocesta, vodozaštitu i vodoopskrbu, ekološke 
projekte, podsticaje domaće proizvodnje i izvoza robe, pro-
jekte sistema i regulative koji BiH vode bliže Evropskoj uniji, 
uključivo i projekte ukidanja separacija bh. naroda (u škola-
ma, zdravstvu, stanovanju, na radu, političkom odlučivanju 
svih nivoa) i drugih nepomenutih važnih segmenata življenja u 
našoj zemlji.
 Skoro da nema slučaja u BiH da je upravljačka struk-
tura vlasti i njena administracija, posebno neka vlada, minis-
tarstvo, parlament, Predsjedništvo BiH ili druga institucija bilo 
kojeg nivoa, unutar svojih mehanizama podvrgnuta proceduri 
i kritičkoj analizi obima korištenih sredstava (isplata) u odnosu 
na (ne)korisne učinke (za građane/stanovnike tj birače, dru-
štveni i ekonomski razvoj na prostoru zajednice u kojoj upravl-
jaju i donose odluke). Otuda izostaju bilo kakve ozbiljne refor-
me i racionalizacija državne uprave od općine do nivoa BiH.
 Malo-malo pa procuri i objavi se informacija kako 
neka vlada ili ministarstvo kupuje veći broj skupih i drugih vo-
zila, gradi nove i adaptira postojeće administrativne prostore, 
upošljava novi broj činovnika i savjetnika, i to skoro uvijek bez 
prethodno urađene analize korištenja postojećih kapaciteta 
i osoblja. Ali, zato, recimo, kao primjer buja nekontrolisana 
gradnja tj. bez odobrenja (slučaj u najstrožem centru Saraje-
va, a takvih primjera ima napretek, ne samo u glavnom gradu, 
nego diljem države) grade se objekti, a zatim se amnestiraju 
vlasnici i investitori, a da se pri tome i ne postavi pitanje odgo-

Ekonomija i politika

Kapacitet fiskusa u BiH za javnu potrošnju
nesrazmjeran sa mogućnostima poreskih obveznika

vornosti nadležnih organa i njihovih službi i zaduženih osoba 
za odobrenje i inspekciju gradnje. Niko od tih osoba izgleda 
do sada nije smijenjen, niti zamijenjen, niti na bilo koji način 
uznemiren. Pa, čemu služe vlade, ministri, načelnici, inspekto-
ri. Valjda samo zato da zauzmu radno mjesto i da lagodno i 
bez odgovornosti za primjenu zakonom utvrđenih procedura 
iz svoje „nadležnosti“ troše novce poreskih obveznika.

Odnos rasta budžeta i BDP

 Ovaj kratki kritički pregled može biti nedorečen, ali 
brojevi koji egzaktno ukazuju na aktuelni kapacitet obima fis-
kusa sredstava namijenjenih za javnu potrošnju BiH, u općem 
ali i u pojedinačnom smislu, po mom mišljenju utemeljuju i 
pravdaju izrečenu ocjenu.
 Može se u BiH od aktuelne vladajuće poltike i bh. 
politike (svih nivoa odlučivanja) prigovarati na kritike i stavove 
analitičara, medija i građana o rastrošnoj zakonodavnoj i izvrš-
noj vlasti i istovremeno neproduktivnoj administraciji. Među-
tim, ako je suditi po brojkama koje je Jago Lasić, predsjednik 
Federalne privredne komore u razgovoru za „Oslobođenje“ 
– 21. novembra 2007. godine, str. 17, javna potrošnja stvar-
no DIVLJA. Naime, u izjavi se kaže da se „Ovogodišnji bruto 
društveni proizvod u BiH procjenjuje na 17,36 milijardi KM, 
od čega bi na FBiH trebalo otpasti 12,15 milijardi KM“. Lasić 
kaže da je u FBiH u proteklih 10 godina uobičajena pojava 
da se budžet povećava dva, tri ili četiri puta više u odnosu 
na godišnje postotke povećanja bruto društvenog proizvoda 
(BDP). To se desilo i u 2007., u kojoj se očekivao rast BDP za 
oko 5%, a budžeta za 10%. 

Izdvajanja za javnu potrošnju

 Prema podatku kojeg je iznio Lasić, zbirna stopa iz-
dvajanja za javnu potrošnju (budžet), fondovi osiguranja i dru-
ge potrebe koje se podmiruju putem fiskusa) iznosi 55,88% 
BDP u FBiH, a u Evropi 35,8%. U Republici Srpskoj zbirna 
stopa izdvajanja za javnu potrošnju nešto je manja i iznosi 
negdje oko 52%.
 Ako su izneseni parametri približno tačni, onda se 
postavlja pitanje kako u BiH, odnosno bh. entitetima osigurati 
potreban obim domaćih sredstava (akumulaciju) za učešće u 
finansirnaju privrednih razvojnih projekata. Naime, u praksi 
globalne raspodjele ostvarenog  ∑GBDP (zbir novostvorene 
vrijednosti+amortizacija±saldo iz poslovanja zemlje sa ino-
zemstvom), u mnogim zemljama uspostavljene su ravnotežne 
proporcije i one ih se u svojim ekonomskim i fiskalnim po-
litikama pridržavaju. Radi se o godišnjoj sumi raspoloživog 
finansijskog resursa koji u svakoj razumnoj politici zemlje služi 
za globalne potrebe i to za: 1. odgovarajući obim i visinu 
plaća zaposlenih osoba srazmjerna učincima; 2. odgovarajući 
obim neophodnih sredstava za javne potrebe; 3. obezbjeđen-
je sredstava za otplatu kreditnih anuiteta prema inozemstvu 
(ukoliko je zemlja kreditno zadužena); 4. izdvajanje odgovara-
jućeg obima sredstava za investiranje u razvoj (akumulacija); i 
5. izdvajanje određenog obima sredstava za rezerve (za slučaj 
katastrofa i drugih nepogoda i sl.). Prema praksi, u najvećem 
broju zemalja razvijene Evrope, odlukama ekonomske i fis-
kalna poltika utvrđuju se i takvi mehanizmi upravljanja glo-
balnom raspodjelom koji obezbjeđuju adekvatnu ravnotežu u 
distribuciji ∑GBDP na: plaće uposlenih; racionalnu javnu po-
trošnju; akumulaciju; rezerve i otplatu vanjskih dugova (ukoli-
ko ih država ima).
 U Bosni i Hercegovini ti omjeri su znatno nepovoljniji 

tj. orijentaciono u 2007. mogli bi biti realizovani: ∑GBDP ili 
100=plaće u privredi ispod 40%+izdvajanja za javnu potroš-
nju 52-55% i izdvajanje za bruto akumulaciju tj. investiranje 
u privredi između 5 i 8%. Pri tome treba kazati da je u nekim 
nerazvijenim i manje razvijenim zemljama praksa izdvajanja 
za bruto akumulaciju u prioritetu državne globalne politike u 
odnosu na javnu potrošnju. Stopa za bruto akumulaciju nami-
jenjena za investiranje iznosi i do 18% od ∑GBDP. Naravno, 
sa porastom stepena razvijenosti zemlje realtivni odnosi distri-
bucije u globalnoj raspodjeli nacionalnog dohotka mijenjaju 
tj. opada relativna stopa akumulacije u korist fondacija, plaća 
i socijalnih davanja tj. standarda građana i drugih važnih po-
treba (obrazovanje, zdravstvo, nauka, kultura i dr.).
 Koliko se sjećam, u BiH je prije rata 1988-1991. udio 
javne potrošnje u GBDP iznosio oko 42%, plaća 45% i bruto 
akumulaciju između 13 i 18%, i to zavisno od uspješnosti eko-
nomije u pojedinoj godini.
 Uzroke narušenih globalnih makro ekonomskih pro-
porcija u BiH, tj. u bh. entitetima, Distriktu Brčko i u kantoni-
ma, odnosno raspodjeli ∑GBDP za pojedine osnovne global-
ne namjene, treba tražiti u instrumentima fiskusa koji unaprijed 
stimuliraju javnu potrošnju posebno onu užu budžetsku tj. na-
mijenjen administraciji i organima vlasti. Vlade koje priprema-
ju prijedloge i parlamenti koji odobravaju godišnje proračune, 
linijom manjeg otpora, neselektivnim pristupom i svojim od-
nosom koji nepodstiče brz i stabilan makroekonomski razvoj 
kroje potrošačku politiku kojom apriori opravdavaju visok ka-
pacitet fiskusa (oko 55% GBDP). To se praktično dešavalo i 
prilikom pripreme i usvajanja budžeta za 2008., posebno bh 
entiteta, čiji se rast procjenjuju na oko 20%, što je znatno pre-
mašio očekivanog povećanja GBDP.
 Otkako su Međunarodni monetarni fond i Međuna-
rodna banka za razvoj odstupile da izdiktiraju domaću zadaću 
o obimu javne potrošnje, odnosno budžeta, tj. napustili svjet-
sku superviziju nad domaćim vlastima otpočinje nadmetanje 
kreiranja visokih neproduktivnih budžetskih rashoda. U takvim 
odnosima i političkom domaćem okruženju, vlade bh. entiteta 
nehaju za prijedloge i neenergične zahtjeve privrednih komo-
ra i udruženja, koja traže uporno dugi niz godina umjerenije 
poreske stope, selektivnu ekonomsku i poticajnu razvojnu po-
litiku. U tome, vladina i parlamentarna politika idu do takvih 
apsurda da Vijeće naroda BiH neće da odobri Zakon o pod-
sticaju domaće proizvodnje, vlade bh. entiteta i parlamenti, 
ali i BiH kreiraju i rasipaju novce za neprivredne investicije 
(izgradnje i opremanja vladine zgrade RS, nabavka vozila za 
ministarstvo i dr.), povećanje plaća i drugih primanja minista-
ra, poslanika, činovnika i dr.  
 Nasuprot tome, poslovna bh. zajednica razdijeljena i 
nedovoljno sposobna da preduzme efikasne mjere svoje za-
štite od nekontrolisanog donošenja, mijenjanja i popravki fis-
kalnih mehanizama u korist povećanja budžetske potrošnje u 
dobroj mjeri doprinosi divljanju javne potrošnje. 

Mensur Smajlović

Odluka o uspostavljanju koordinacije u oblasti infras-
trukture kvaliteta («Sl. glasnik BiH», broj 24/08)
Pravilnik o dopunama Pravilnika o fitosanitarnim zaht-
jevima za drveni materijal za pakovanje u međunarod-
nom prometu («Sl. glasnik BiH», broj 24/08)
Zakon o vinu rakiji i drugim proizvodima od grožđa i 
vina («Sl. glasnik BiH», broj 25/08)

•

•

•

FEDERACIJA BIH
Zakon o izmjenama i dopunama zakona o doprinosi-
ma («Sl. novine FBiH», broj 14/08)
Uputstvo o uvjetima za izdavanje i sadržini licence za 
pružanje usluga željezničkog prijevoza («Sl. novine 
FBiH», broj 12/08)
Uputstvo o uvjetima za izdavanje i sadržini dozvole 
za upravljanje javnom željezničkom infrastrukturom 
ili privatnom infrastrukturom povezanom sa javnom 
željezničkom infrastrukturom  («Sl. novine FBiH», broj 
12/08)

•

•

•

 Stupanjem na snagu CEFTA sporazuma 22. novem-
bra 2007. g. mnogi privredni subjekti, domaće institucije, pa 
čak i međunarodni poslenici očekivali su da će ovaj Sporazum 
na brzu ruku  polučiti dobre rezultate u odvijanju ekonomske 
saradnje između partnera potpisnica. Nažalost, to se još nije 
desilo.
 Ukupna robna razmjena BiH sa zemljama članica-
ma CEFTA u 2007. g. dostigla je iznos od 7.050 mil. KM i 
predstavlja 35,77% od ukupne robne razmjene sa svijetom. 
Izvoz BiH u ovu grupu zemalja iznosio je 2.224 mil. KM ili 
36,57% od ukupnog izvoza naše privrede u 2007. godini. Iz 
zemalja CEFTA privreda naše zemlje uvezla je 4.826 mil. KM 
ili 35,42% od ukupnog uvoza u 2007. godini. 
 Slična kretanja u ostvarivanju robne razmjene sa par-
tnerima iz zemalja CEFTA sporazuma ostvarila je i privreda 
Federacije BiH. Ukupna robna razmjena FBiH sa partnerima 
iz ove grupe zemalja dostigla je iznos od 4.612 mil. KM ili 
33,31 % od ukupne robne razmjene Federacije sa svijetom u 
prošloj godini. Izvoz je iznosio  1.578 mil.KM što je predstavl-
jalo povećanje 140 % u odnosu na izvoz privrede Federacije 
u 2006.g. u ovu grupu zemalja. Uvoz iz ovih zemalja ostvaren 
je u iznosu od 3.034 mil. KM i predstavlja 31,58 % uvoza 
Federacije BiH u 2007.g.
 Privreda Kantona Sarajevo u saradnji sa partnerima iz 
zemalja potpisnica CEFTA sporazuma, ostvarila je robnu raz-
mjenu u prošloj godini u iznosu od 1.350 mil. KM ili 33,27 % 

od ukupne robne razmjene privrede KS u 2007. godini.Uvoz 
je ostvaren u iznosu od 1.153 mil. KM, a izvoz svega 197 
mil. KM. Iako je ukupan izvoz privrede KS u zemlje potpisnice 
Sporazuma povećan za čak 27,9% u odnosu na 2006. on je 
i dalje skoro šest puta manji od ostvarenog uvoza iz zemalja 
CEFTA sporazuma. 
 I prije primjene CEFTA sporazuma naša privreda je 
bila orijentisana na uvoz iz zemalja regiona pa je nerealno 
očekivati da se u kratkom roku ukupna slika izvozno-uvoznih 
tokova brzo promjeni u našu korist. I pored loših prvih rezulta-
ta, CEFTA Sporazum je neophodan vid organiziranja i dobar 
način pripreme naših preduzeća za mnogo zahtjevnije tržište 
Europske unije.

mr. sc. Esad Ibišević
 

Ekonomska saradnja privrede KS 
sa zemljama CEFTA sporazuma

Uvoz skoro šest puta veći od izvoza u 
zemlje regiona



Potrebne su vam sale sa najmodernijom 

OBEZBIJEÐENA:

moderna prezentacijska oprema; 

sistem za simultani prevod sa 

posebnom kabinom za prevodioce; 

lcd projektor; 

notebook; 

kamere; 

razglas;

internet....

Želite organizirati različite

  - prezentacije

  - promocije

  - predavanja

  - seminare 

  - workshopove

  - kurseve

  - susrete

  - okrugle stolove

  - sjednice  



Web-adrese
Energetska efikasnost (EE) 
 Održiva gradnja je jedan od značajnih segmenata održivog razvoja, a uključuje upotrebu građevinskih materijala 
koji nisu štetni za okoliš, energetsku efikasnost zgrada i gospodarenje otpadom od gradnje i rušenja građevina. Energetska 
efikasnost (EE) podrazumijeva redukciju gubitaka, efikasno korištenje i efikasnu proizvodnju energije.

www.europa.eu/scadplus/leg/en/lvb/l27042.htm 
(sajt Evropske unije o EE)

www.eeba.org- Asocijacija EE Zgradarstva
www.eihp.hr -informacije i edukacija iz EE
www.eihp.hr/hrvatski/projekti/undpeehbih/eebih.
htm

(Energetska efikasnost u zgradarstvu BiH (UNDP projeka)
www.energetska-efikasnost.undp.hr/show.jsp

(Energetske efikasnosti u Hrvatskoj (UNDP projekat) 
www.energysavingtrust.org.uk/housingbuildings/
professionals/

(EE standardi u zgradarstvu)
www.webgradnja.hr - portal za građevinarstvo
www.rehau.co .yu/gradevinars tvo/ t rendovi .
u.gradevinarstvu/energetski.efikasna.gradnja.shtml

(EE gradnja, trendovi, sistemi grijanja i hlađenja, fasadni sistemi, 
prozori...)

ww.eere.energy.gov/buildings
(Materijali, oprema, nove tehnologije i inovativne metode građenja)

www.arch.hku.hk/teaching
(Web-učenje, iz EE u zgradarstvu i održivo građenje, projekti primjeri 
dobre prakse)

•

•
•
•

•

•

•
•

•

•


